
демографических и других особенностей; привести в соответствие с основными целями компетентностного подхода образовательные 
стандарты на всех ступенях начального, среднего и высшего профессионального музыкального образования; поручить научно-
методическим объеденениям при ведущих профильных учреждениях высшего образования осуществлять координацию обучения на 
трех уровнях (ДМШ–УССО–УВО); обратить особое внимание на проведение мастер-классов, консультаций лучших белорусских и 
зарубежных преподавателей, артистов и музыкантов для различного уровня обучающихся в ДМШИ, УССО и УВО; оказывать 
всесторонние меры по поддержке талантливой молодежи. 

У дадзенным артыкуле аналізуюцца адметнасці 
аўтэнтычнай фальклорнай музыкі беларусаў XIX стагоддзя і 
яе прысутнасць у сістэме адукацыі Беларусі XXI стагоддзя. 

This article analyzes the features of authentic folk music of 
Belarusians of the 19th century and its presence in the education 
system of Belarus in the XXI century. 

 
Музычная культура з’яўляецца важнай часткай самавызначэння кожнага народа. Пэўны шэраг адметнасцей стварае музычны 

каларыт (музычны стэрэатып) кожнага народа. Паводле гэтага стэрэатыпу чалавек можа вызначыць, музыку якога рэгіёну ён зараз 
слухае (напрыклад, выявіць: карпацкая музыка ці балгарская). Музычны каларыт складаецца: з асобы музыкі (псіхалагічны партрэт), яго 
музычнага інструмента, рэпертуару, асаблівасцяў выканальніцтва і г. д. Захаванне сваёй этнічнай музычнай традыцыі падтрымлівае 
яднанне новых генерацый з карнявой культурай і, у глабальным сэнсе, здольна стымуляваць асобныя галіны турызму, які на дадзены 
момант з’яўляецца перспектыўным сродкам эканамічнага прыбытку краін сусвету. Напрыклад, згодна дадзеным за 2017 год, рэйтынг 
заробкаў краін-лідэраў паводле турыстычнага патоку складаўся наступным чынам: першае месца займае ЗША, з прыбыткамі ад 
турызму 211 мільярдаў даляраў; другое месца займае Іспанія з 68 мільярдамі даляраў; трэцяе – Францыя з заробкам у 61 мільярд 
даляраў [1]. Беларусь падзяляецца на 6 рэгіёнаў, кожны з якіх мае свае музычныя адметнасці, якія захаваліся да сёняшніх дзен. 
Нягледзячы на гэта, калі звярнуцца да пісьмовых крыніц XIX стагоддзя, можна зрабіць высновы, што музычная культура, яе 
разнастайнасць, сваеасаблівасць і карнявы інструментарый дэградавалі пад ўплывам розных фактараў.  

Капэльны строй музыкаў XIX стагоддзя быў заснаваны на функцыях «Траістай музыкі»:  мелодыя, гармонія, бас.  У склад 
«траістай музыкі» маглі ўваходзіць скрыпка, кларнет, цымбалы, басэтля, труба, вясельны барабан, бубен і разнастайныя варынты 
ансамбляў з іх. Каштоўная інфармацыя аб адносінах да музычных інструментаў, сімвалізм і музыку ёсць ў мастацкай творчасці паэтаў, 
пісьменнікаў, грамадскіх дзеячаў і этнографаў. Даследчыкі ХІХ і ХХ стагоддзя фіксуюць прысутнасць разнастайнага інструментарыя і 
пэўнага каларыту гэтага часу. Часцей за ўсё ўзгадваюцца дуда, колавая ліра, цымбалы, пра іх пішуць: Н. Анімелле, А. Кіркор, 
Е. Раманаў, А. Рыпінскі, М. Фіндэйзен, П. Шэйн і іншыя. Таксама існуюць бібліяграфічныя крыніцы, якія апісваюць бытаванне 
скрыпак, дудак, чаротак, жалеек, басэтлей, барабанаў розных тыпаў, бубнаў, бразготак і г.д.   

У музычным лексіконе народных музыкаў XX стагоддзя існавала тэрміналогія характэрызавання гукаідэалу: «цяперашняя 
музыка», «наша музыка», «свая музыка». Народная музычная культура на працягу стагоддзяў захоўвала старыя традыцыі і абнаўлялася 
новымі музычнымі інструментамі, новай манерай выканання, але  ўсе трасфармавалася згодна музычнаму каларыту кожнай мясцовасці.  

Разгляд зім сучасный стан выкарыстання музычных інструментаў пад час адукацыі новых пакаленняў (выкарыстоўваецца 
інфармацыя, змешчаная ў вольным доступе на персанальных сайтах музычных школ горада Мінска). Набор праводзіцца па музычных 
спецыяльнасцях: фартэпіяна, акадэмічная скрыпка, віяланчэль, флейта (блок-флейта), кларнет, саксафон, труба, трамбон, габой, 
ударныя інструменты, баян, акардэон, гітара, электрагітара, бас-гітара, акадэмічныя цымбалы, домра, мандаліна, віяланчэль, балалайка.  

Адукацыя адбываецца па акадэмічных нормах. Акадэмічная школа ва ўсіх краінах мае падобныя рысы і каноны. Можна 
зрабіць выснову, што такім чынам перадаецца выключна каларыт акадэмічнай школы, што значна абядняе музычную разнастайнасць. 

Акрамя акадэмічнай школы ў сучасным выхаванні існуюць аўтарскія нестандартныя праграмы педагогаў-энтузіястаў, якія 
працуюць на базах цэнтраў дадатковай адукацыі па ўсёй краіне.  

Музычнае паўсядзеннае асяроддзе ствараюць папулярныя музычныя гурты, якія арганічна дадаюць у свае кампазіцыі 
ўнікальны музычны каларыт беларускага народа: «Shuma» (сугучча сучасных стыляў электроннай музыкі і архаічных жаночых спеваў), 
«Pawa» (трансфармацыя дударскай музыкі і народных тэкстаў), «Вурай» (пераасэнсаванне палесскіх спеваў, пошук прыроднага сугучча 
прасторы),  ветэраны беларускага фолку гурт «Троіца» (інтэрпрэтацыя сусветных этнічных матываў, міксаваныя з беларускай этнічнай 
традыцыяй), «Ветах» (пост-фальклорная дударская традыцыя) і іншыя. 

Даволі складана трапіць у асяроддзе, якое будзе выхоўваць і навучыць атрымліваць асалоду ад традыцыйнай музыкі. Калі 
прааналізаваць біяграфію музыкаў (з прыведзенных калектываў), яны мэтанакіравана ішлі да такога тыпу музыкі, займаліся 
самаадукацыяй, сінтэзавалі традыцыі і зараз ідуць гэтым шляхам, каб перадаць сваю зацікаўленнасць новым генерацыям. 

